
Es isch als würd der Hafer steche, 

wenn Rocker-Joe Gen durebreche. 

Wirsch gseh, wie sich Töff-Gilde blamiert 

sobald der Tino sie Töffli frisiert. 

 

 
Wenn emol im Dorf in Usgang gohsch 

und vor de leere Beize stohsch, 

denn merksch, do bisch am falsche Platz, 

das Kaff isch usgangstechnisch für d‘ Chatz. 

 

 
Asylante sind nit sehr willkomme, 

do wirke d’ Schwiizer scho echlei benomme. 

Als Erklärig seit mir ein: „Du luög, 

komischi Sieche hei mir selber gnuög“. 

 

 
Bis vor churzem hett er regiert, 

nach Luscht und Laune befohle, dirigiert. 

Kei Wunder gseht der Max rot, 

weil das als Fährimaa nümm so eifach goht. 

 

  

1:12 gsehsch die Linke hoffe, 

d’ Abstimmig isch anderscht gloffe. 

Erhalte blibt d‘ Raffgier zum Selbstzweck 

vu unersättliche Made im Speck. 

 

 
Du weisch was jede Sportler denkt, 

was ein fühlt, wenn er e Ball versenkt. 

Das chansch verzelle mit usepresstem Ton, 

denn gang zum Fernseh als Benni-Thurnheer-Klon. 

 
          Mentig: Finale                    Zischtig: Chinderfasnacht 

 Mittwuch: Fasnachtsfüür                  Fritig: Gluggsi 

 

 

 

  

 

     

 


